
Crìoch nan Einnseanan 
Taisbeanadh le Robbie Thomson 

 

Cuidichidh am paca seo an clas agaibh a bhith a’ rannsachadh Crìoch nan 
Einnseanan, taisbeanadh le Robbie Thomson a tha anns An Lanntair. 

 

 

Tha feartan ceimigeach ola, agus deireadh an latha airson an einnsein losgaidh nan 
ìomhaighean airson ar linn losgaidh ann an taisbeanadh ioma-mheadhan Crìoch nan 
Einnseanan aig Robbie Thomson. Taisbeanadh iomadh-mheadhain a’ cleachdadh 
crìonadh an einnsean peatrail mar meatafor airson ar n-aois caitheimh, a’ ceangal 
eachdraidh domhainn a’ Chruinne-cè ris an latha-an-diugh agus ar grad àrainneachd 
teachdail. 

 

 

Air a bhrosnachadh le eisteadaigeachd ailtireachd creag-ola, miotas-eòlas, reul-
eòlas agus gnàthachadh chàr, anns an taisbeanadh seo chithear cruinneachadh de 
dh’ìomhaighean robotaig fuaim agus solais.  A’ cleachdadh stuthan uisge, faileasan 
agus gluasad mun cuairt, tha na h-ìomhaighean a’ cruthachadh eadar-chluichean 
toinnte de sholas agus gluasad a tha a’ beothachadh ballaichean a’ ghaileiridh. 

 

 

Tha am paca-gaileiridh seo air a dhèanamh gus a bhith an cois an taisbeanaidh 
agus tha gnìomhan agus obair na chois is dòcha a bhiodh tu airson a dhèanamh leis 
a’ chlas agad. 

 

 

Tha sinn an dòchas gun cuidich na gnìomhan seo thu fhèin agus na sgoilearan agad 
a bhith a’ coimhead ris an obair-ealain a tha an dithis luchd-ealain air a dhèanamh 
agus gum beachdaich sibh orra.  Far am bi e comasach, com-pàirtich fhèin sa 
ghnìomh agus leig leis na sgoilearan faicinn mar a tha thu a’ dol an sàs sna 
gnìomhan.  

 

 

Bheir An Lanntair stuthan ealain dhan sgoil agaibh ma bhios feum agaibh air a sin.  

Curriculum for excellence areas 

Expressive Arts  
I have the opportunity to choose and explore a range of media and technologies to create 
images and objects, discovering their effects and suitability for specific tasks. EXA 1-02a  
I have the opportunity to choose and explore an extended range of media and technologies to 
create images and objects, comparing and combining them for specific tasks. EXA 2-02a  
Inspired by a range of stimuli, I can express and communicate my ideas, thoughts and feelings 
through activities within art and design. EXA 1-05a / EXA 2-05a  
I can respond to the work of artists and designers by discussing my thoughts and feelings.  
I can give and accept constructive comment on my own and others’ work. EXA 1-07a / EXA 2-
07a  
Inspired by a range of stimuli, I can express and communicate my ideas, thoughts and feelings 
through drama. EXA 1-13a / EXA 2-13a  
 
 
Literacy : Listening and Talking  
When I engage with others, I know when and how to listen, when to talk, how much to say, 
when to ask questions and how to respond with respect. LIT 1-02a   
When I engage with others, I can respond in ways appropriate to my role, show that I value 
others’ contributions and use these to build on thinking. LIT 2-02a  
 
 
Literacy : Writing  
I can describe and share my experiences and how they made me feel. ENG 1-30a / GAI 1-30a  
As I write for different purposes and readers, I can describe and share my experiences, 
expressing what they made me think about and how they made me feel. ENG 2-30a / GAI 2-
30a  

Gnìomh - Cartùn slighe-tìm 
 

Sa ghnìomh seo gheibh na sgoilearan cuireadh an striop cartùn aca fhèin a 
dhèanamh a’ comharrachadh turas dhan àm ri teachd. 

 

Stuthan a dh’fheumar 

Blank cartoon strip (overleaf) or unlined paper, pencils, colouring pens or pencils. 

 

Obair 

Bha Robbie air a bhrosnachadh an uair a leugh e sgeula mu àm ri teachd an uair a 
tha peatrol gus ruith a-mach.  Thug seo air smaoineachadh mu pheatral agus ola 
agus mun cheangal a tha againn riutha.  Chuir e na chuimhne sgeulachdan mu 
dhaoine a bhiodh a’ dol sìos fon talamh agus a’ dol a-steach gu saoghail eile.  Thug 
e air smaoineachadh cò ris a bhios an àm ri teachd coltach – is dòcha gun ruith sinn 
a-mach à ola?  Is dòcha nach bi feum againn air einnseanan a bhios a’ losgadh ola?  
Is dòcha gun cruthaich sibh dòigh ùr airson a bhith a’ gluasad mun cuairt? 

 

Dèan sgeula cartùn. 

 

Dèan plana an toiseach den sgeula agad.  Smaoinich mu na rudan a tha thu airson a 
shealltainn agus cia mheud bocsa no àite a tha thu airson a lìonadh.  Is dòcha gum 
bi e rudeigin mar seo. 

 

Bocsa 1 - càite a bheil thu a’ dol – chun àm a chaidh seachad?  Chun àm ri teachd?  
Ciamar a thèid thu ann – air rocaid?  tuiteam sìos tro tholl?  Le maide seunta a bhios 
ag atharrachadh tìm? 

 

Bocsa 2 – Dè an seòrsa talamh a lorgas tu ann an sin?  A bheil am muir air a dhol 
na mhacaroni agus càis?  A bheil e dìreach mar an là an-diugh ach gu bheil aodach 
annasach oirnn uile?  Is dòcha nach eil daoine ann?  Is dòcha gum bi sinn a‘ 
fuireach ann an taighean-craoibhe no ann an gearastain? 

 

Bocsa 3 – A bheilear a’ cleachdadh ola no einnseanan?  Mur eil ciamar a bhios sibh 
a’ dol mun cuairt no a’ blàthachadh ur taighean?  Is dòcha gu bheil sgìthean air an 
obrachadh le cumhachd na grèine agaibh, no rocaidean pearsanta a bhios a’ falbh le 
cumhachd na gaoithe? 

Bocsa 4 – Cò a bhios sibh a’ coinneachadh ann an sin?  Beathach càirdeil no 
fiadhaich?  Neach òg eile?  Is dòcha gum bi sibh air atharrachadh gu bhith a’ 
freagairt air saoghal a bhios ann san àm ri teachd – is dòcha gum bi barrachd 
òrdagan oirbh no cuibhlichean? 

 

Bocsa 5 – A bheil thu a’ dol a dh’fhuireach ann no dol a thilleadh dhachaigh? An 
creids duine air ais aig an taigh na nithean a chunnaic thu?  Is dòcha gun do thill thu 
air ais agus gun robh cùisean air atharrachadh ann an seo? 

 

 

Ceistean Conaltraidh: 

Tha fios againn gu feum cuid de na dòighean a tha sinn air a bhith a’ cleachdadh 
atharrachadh san àm ri teachd – tha seo air sgàth ’s gu bheil sinn a’ taghadh a bhith 
beò ann an dòigh a tha nas coibhneil dhan phlanaid againn. 

 

An urrainn dhut smaoineachadh air cuid de na roghainnean a tha nar comas agus 
nar dachaighean a bhiodh na bu choibhneil dhan phlanaid?   

 

Dè na h-atharrachaidhean a dh’fhaodadh tu a dhèanamh an uair a dh’fhàsadh tu 
suas? 

 

 

Beachdan: 

Tha taisbeanadh Robbie a’ toirt cothrom dhuinn smaoineachadh air an dòigh sa 
bheil sinn air a bhith a’ cleachdadh ola agus am pàirt a tha e air chluich ann a bhith 
a’ blàthachadh ar dachaighean agus gar giùlain mun cuairt.   

 

Is dòcha gu bheil thu eòlach air cuideigin aig a bheil obair a tha co-cheangailte ri ola 
– cuideigin a tha ag obair aig muir no a tha a’ dràibheadh bhana connaidh. Tha sinn 
an urra ris na daoine sin airson cùisean a chumail a’ dol.  

San àm ri teachd is dòcha gum bi na h-obraichean cudromach sin a tha gar 
cuideachadh a bhith a’ gluasad mun cuairt, ’s a bhith blàth agus sàbhailt, ceangailte 
ri seòrsaichean eile de chumhachd ‘uaine’ mar a bhith a’ cleachdadh gaoth, tuinn no 
a’ ghrian.   

Gnìomh - liosta dèan/na dèan sgrìobhadh cruthachail 
 

Sa ghnìomh seo is urrainn dha na sgoilearan liosta “dèan” agus “na dèan” a 
dhèanamh dhaibh fèin airson an àm ri teachd. 

Tha seo ag iarraidh orra smaoineachadh mu na h-atharrachaidhean a bu chaomh 
leotha fhaicinn agus ag iarraidh orra smaoineachadh mu tìm. 

 

Stuthan a dh’fheumar 

Pàipear le loidhnichean, peansailean 

 

Obair 

 

Tha taisbeanadh Robbie a’ toirt oirnn a bhith a’ smaoineachadh mu thìm, an t-àm a 
chaidh seachad agus an t-àm ri teachd.  Uaireannan mar a bhios daoine a’ fàs nas 
sine is dòcha gun dìochuimhnich iad mu na nithean a bha cudromach dhaibh agus 
gum bi iad a’ dol ann am breisleach le nithean mòra mar a bhith a’ pàigheadh 
cunntasan no a’ còcaireachd.  Ach chan eil sin a’ dol a thachairt dhut-sa, a bheil?  
Tha thusa a’ dol a chuimhneachadh air na nithean cudromach mar a bhios tu a’ fàs 
nas sine!  Seo cothrom dhut cuid de na nithean sin a sgrìobhadh sìos gus do 
chuideachadh a bhith a’ cuimhneachadh.   

 

Sgrìobh liosta “dèan” dhut fhèin dha na nithean a dh’fheumas tu a dhèanamh.  
Faodaidh an liosta a bhith annasach is neònach no ciallach agus clis. 

 

Nithean coltach ri: 

 

A’ fuireach ann an caisteal buiceil 

A’ dèanamh maide-pogo bubble-gum a bhios a’ dèanamh pulmain a ghabhas an ithe 
a h-uile turas a thèid leum. 

Ag ithe aig meadhan oidhche a h-uile oidhche 

Ag innealadh dòigh ùr airson lùth a dhèanamh 

A bhith fuireach ann an dòigh a tha coibhneil don phlanaid 

A-nis feuch ri liosta “na dèan” a dhèanamh, dh’fhaodadh tu nithean a chur ann mar : 

 

Na cleachd boghan is saigheadan san dachaigh caisteal buiceil agad  

Na tèid a shnàmh ann an slaman-milis no pònairean bruich 

Na toir air clann a bhith ag ithe nithean nach caomh leotha 

Na leig leis an t-saoghal fàs nas blàithe 

Na leig leis a‘ chòrr bheathaichean a dhol à bith 

 

 

 

Beachdan 

 

Uaireannan mar a bhios sinn a’ fàs nas sine, is dòcha gun dìochuimhnich sinn na 
nithean cudromach agus faodaidh ar beatha a bhith a’ faireachdainn doirbh.  
Uaireannan feumar cur an cuimhne na feadhainn as sine cò ris a bha e coltach a 
bhith nad leanabh.  Faodaidh ealain cuideachadh le bhith a’ toirt cothrom dhuinn a 
bhith a’ cluich agus a bhith mar neach eile airson greis.  Faodaidh taisbeanaidhean 
mar am fear aig Robbie ar cuideachadh a’ leigeil leis ar mac-meanmainn fàs agus 
leigeil leinn a bhith a’ faireachdainn gur e neach eadar-dhealaichte a tha annainn no 
gu bheil sinn ann an àite a’ choreigin eile.  Is urrainn dha ealain dùbhlan a thoirt 
dhuinn agus toirt oirnn a bhith a’ faireachdainn mì-chofhurtail – tha sin ceart gu leòr.   

Tha e cudromach smaoineachadh mu ar gnìomhan aig a h-uile aois, clann agus 
inbhich.  Faodaidh na liostaichean “dèan” agus “na dèan” fàs cudromach ma bhios 
gu leòr dhaoine leis na h-aon bheachdan. Is ann mar seo a thig atharrachadh.  
Faodaidh ealain a bhith mar dhòigh air sealltainn no innse dè na h-atharrachaidhean 
a dh’fheumas tachairt.  

 

 

Obair leudachaidh: Dèan postairean no soidhnichean airson nan liostaichean agad 
mar soidhnichean cunnairt airson “na dèan” agus croch iad timcheall air a’ chlasrum.   

Gnìomh - mòbail pàipear 3D  
 

Stuthan a dh’fheumar 

Pàipear no cairt, siosar, maide glaodh, sràbhan pàipeir, glanadairean pìoba, teip, 
inneal tuill, snàth no sreang.  

 

Obair 

 

A’ coimhead ri taisbeanadh Robbie chì sinn gu bheil an t-aon chumadh air a 
chleachdadh dha no trì thurais.  

A’ cleachdadh pàipear, is urrainn dhuinn rudeigin a dhèanamh a tha crochte agus a 
tha a’ gluasad tron èadhar mar a tha obair ealain Robbie.   

Gus siostam grèine a dhèanamh: 

1. Peant truinnsear pàipear a bhios coltach ris an adhar air an oidhche 

 
 

2. Geàrr a-mach agus peanta ‘planaidean’ ann an cumadh cearcaill – cleachd 
do mhac-meanmainn gus feadhainn ùra a dhèanamh, no lean iùil phlanaidean 
gus an fheadhainn cheart a dhèanamh. 
Cut out and paint some circular ‘planets’ – use your imagination to create new 
ones, or follow a planetary guide to make the real ones.  

Cò ris a tha labha coltach?  A bheil planaid ola ann?  Cluich leis an dòigh sa bheil 
thu a’ cur a’ pheant air a’ phlanaid agad – is dòcha gum bi thu airson feadhainn a 
dhèanamh a’ cleachdadh glanadairean pìoba no cinn bhotail no nithean eile. 

 

 
 

3. An uair a tha a h-uile càil tioram, geàrr an truinnsear agad na chearcaill.  

4. A’ cleachdadh inneal tuill dèan tuill sa h-uile planaid agus air oir an truinnseir 
agus cuir gach planaid ris an truinnseir le sreang.  Mur eil inneal tuill agad 
faodaidh tu teip a chleachdadh.  

Leudachadh air a’ ghnìomh: Faodaidh tu mobailean pàipeir eile a dhèanamh a’ 
cleachdadh nan aon phrionnsabalan. 

 

Dh’fhaodadh tu cumadh sìmplidh a thaghadh agus grunnan dhiubh a dhèanamh – 
air an gearradh a-mach no air am pasgadh. 

   
Dh’fhaodadh seo a bhith stèidhichte air cuspair co-cheangailte ri pròiseact a tha an 
clas agad a’ dèanamh (mar beathaichean no àrainneachdan). 

  

 


